'Q» Euskara zerbitzua

Mundu bat bertso udal jarduera osorik kudeatzeko zerbitzuaren kontrataziorako
baldintza teknikoen agiria

Kontratuaren xedea

Deialdi honen xedea da Mundu bat bertso udal jarduera osorik kudeatzeko
zerbitzuaren kontratazioa. lzan ere, jardueran interesik duten Portugaleteko
hezkuntza-zentroetako Lehen Hezkuntzako 6. Mailako ikasleei Bertsolaritza eskolak
ematean datza. Guztira, zenbait zentrotan 11 talde eratuko dira, betiere Euskara
Zerbitzuaren erabakimenez eta haien eskaerak eta beharrak aintzat hartuta.

Eskolak ikasturtean zehar emango dira, irailetik ekainera, hain zuzen ere.
Hartara, enpresa esleipendunak betebehar hauexek izango ditu:

o Portugaleteko hezkuntza-zentroekin harremanetan jarri beharko du.

o Interesa agertu duten hezkuntza-zentroekin Bertsolaritza ikastaroaren egutegia
adostu beharko du.

o Mundu bat bertso proiektuak hezkuntza-zentro bakoitzera egokituta egon
beharko du.

o Jardueran parte hartzen duten ikasleen tutoreekin koordinazio-lanak egin
beharko ditu.

o Eskolak zentroetan bertan eman beharko ditu.
o lkasturtea behin amaituta jarduera osagarri bat antolatu beharko du.

o Euskara Zerbitzuari eskola zentro bakoitzeko lanaren oroit-idazkia aurkeztu
beharko dio.

Nolanahi ere, zerbitzu zehatzak emango dira Portugaleteko Udaleko Euskara
Zerbitzuak emandako gidalerro bereziekin bat etorrita.

Giza-baliabideak

Kontratuari esleitu beharko zaio jardueran interesik duten zentroetan eskolak emateko
beharrezkoa den irakasle kopurua. Irakasleen % 100ek izan beharko dute gutxienez C1
profila 187/2017 Dekretuarekin bat etorrita, edo euskarazko ikasketak egiteagatiko
hizkuntza-ziurtapenetik salbuetsita egon beharko du, 47/2012 Dekretuarekin bat
etorrita.

Kontratu honen xedea diren zerbitzuak egokiro egikaritzea bermatze aldera, enpresa
esleipendunak ordezkari bat izendatu beharko du.

Baliabide materialak

Enpresa esleipendunak eskolak emateko beharrezko baliabide materialak (eskola-
materiala, ikus-entzunezkoa...) ipini beharko ditu. Berebat, ikasturte-amaierako
jarduera osagarria antolatzeko beharrezkoa den azpiegitura.

